
NO. SOALAN : 37

PEMBERITAHUAN PERTANYAAN DEWAN RAKYAT 

PERTANYAAN LISAN

DARIPADA UST. DATO’ DR. MOHD KHAIRUDDIN BIN AMAN 

RAZALI

TARIKH 9 NOVEMBER 2017 (RABU)

SOALAN 37

Ust. Dato' Dr. Mohd Khairuddin Bin Aman Razali [Kuala Nerus] minta Perdana 

Menteri menyatakan status pendapatan nelayan di Negeri Terengganu dan langkah 

bagi membasmi pencerobohan nelayan asing khususnya oleh warga Yietnam.

JAWAPAN: YB, DATO’ SERI DR. SHAHIDAN BIN KASSIM

MENTERI Dl JABATAN PERDANA MENTERI

Tuan Yang Di-Pertua,

Berdasarkan kepada Bancian Sosio Ekonomi nelayan pada tahun 2007/2008, purata 

pendapatan nelayan di Negeri Terengganu adalah sebanyak RM1.400 sebulan, 

peningkatan sebanyak 111.4% berbanding RM663.08 sebulan pada tahun 1995. 

Jumlah pendapatan tersebut tidak termasuk bantuan elaun sara hidup nelayan yang 

telah disediakan oleh Kerajaan dengan jumlah RM250 hingga RM300 sebulan.

Sebagai makluman, Lembaga Kemajuan Ikan Malaysia (LKIM) juga sedang 

menjalankan Bancian Sosio Ekonomi tahun 2016/2017 yang dijangka akan selesai 

pada bulan Disember tahun 2017.

Tuan Yang Di-Pertua,

Malaysia Coast Guard telah mempergiatkan penguatkuasaan bagi menangani 

kegiatan mencuri hasil tangkapan laut milik negara oleh nelayan asing kerana ianya 

jelas menggugat sumber ekonomi nelayan tempatan. Terdapat beberapa langkah- 

langkah bagi membasmi pencerobohan nelayan asing khususnya oleh warga 

Vietnam. Antaranya:

a. Malaysia Coast Guard sentiasa memastikan dan mengekalkan 70% 

aset sedia beroperasi pada setiap masa. Malaysia Coast Guard telah 

meningkatkan rondaan dan kehadiran dengan mengoperasikan 7 

hingga 15 vesel setiap hari di kesemua 5 Wilayah Maritim sebagai 

langkah untuk mengawal isu pencerobohan bot asing tersebut 

terutama perairan pantai Timur;

b. Malaysia Coast Guard turut melaksanakan tindak balas pantas selepas 

aduan diterima oleh orang awam. Kesemua aset sentiasa berada



n

dalam keadaan siapsiaga dan mampu digerakkan dalam tempoh 30 

minit setelah menerima aduan yang berkaitan;

c. Malaysia Coast Guard juga telah menggerakkan kapal Offshore Patrol 

Vessel (OPV) bagi memperkukuhkan kawalan perairan negara. Ini 

terbukti dengan menempatkan 2 buah OPV di perairan pantai Timur 

iaitu KM LANGKAWI dan KM PEKAN. Kapal ini berkeupayaan 

mengoptimumkan pengoperasian di laut lepas dalam tempoh yang 

lama dan mampu belayar sehingga ke sempadan perairan negara;

d. Selain itu, pengawasan melalui udara dari semasa ke semasa juga 

akan terus dilaksanakan bagi mengesan pencerobohan bot negara 

jiran yang memasuki perairan negara; dan

e. Malaysia Coast Guard juga melaksanakan Operasi Khas PADU yang 

melibatkan empat Agensi Maritim utama negara iaitu Tentera Laut 

Diraja Malaysia (TLDM), Pasukan Polis Marin (PPM) dan Jabatan 

Perikanan Malaysia yang dilancarkan pada 24 Ogos 2017 bagi 

mengekang kemasukan bot nelayan asing ini daripada memasuki 

perairan negara. Operasi ini melibatkan kapal OPV KM PEKAN dan 

juga bantuan aset OPV daripada Kota Kinabalu iaitu KM ARAU. Data 

sehingga 16 Oktober pada tahun ini menunjukkan sejumlah 63 kes 

(Vietnam) tangkapan vesel nelayan asing ditahan di perairan pantai 

timur berbanding sejumlah 38 kes (37 kes Vietnam, 1 kes Thailand) 

tangkapan pada tahun lepas. Peningkatan jumlah ini menunjukkan 

kesungguhan Malaysia Coast Guard dalam menangani pencerobohan 

nelayan asing di perairan tersebut.

Sekian, terima kasih.

SOALAN(3 8 )

PEMBERITAHUAN PERTANYAAN
DEWAN RAKYAT, PARLIMEN MALAYSIA

PERTANYAAN LISAN

TARIKH : 9 NOVEMBER 2017 
[ RABU]

DARIPADA : YB DATO’ SERI HAJI AHMAD HUSNI BIN 
MOHAMAD HANADZLAH 
[TAMBUN]

SOALAN :

YB Dato’ Seri Haji Ahmad Husni Bin Mohamad Hanadzlah [Tambun] 
minta PERDANA MENTERI menyatakan sejauh manakah usaha Kerajaan 
bagi mengatasi ‘income ineguality’ bagi negara kita telah berjaya.



JAWAPAN:

Tuan Yang di-Pertua,

Untuk makluman Ahli Yang Berhormat, usaha Kerajaan bagi 

menyeimbangkan ketidaksamaan pendapatan atau income inequality di 

kalangan masyarakat berbilang kaum di negara ini telah bermula sejak 

pelaksanaan Dasar Ekonomi Baru (DEB) pada 1970 melalui pendekatan 

pembangunan iaitu ‘growth with equity’ atau ‘pertumbuhan dengan 

kesaksamaan’. Selepas DEB berakhir pada 1990, pendekatan yang sama 

diteruskan dalam dasar-dasar berikutnya, termasuk Dasar Pembangunan 

Negara dan Dasar Wawasan Negara, bagi memastikan setiap lapisan 

masyarakat, termasuk di luar bandar dan pedalaman, mendapat mantaat 

daripada proses pembangunan yang dilaksanakan.

Dalam hubungan ini, selain memastikan ekonomi negara mencatat 

pertumbuhan yang kukuh dan mapan, Kerajaan juga memberi keutamaan 

untuk memperkasa keupayaan dan potensi kelompok masyarakat yang 

ketinggalan supaya jurang pencapaian sosio-ekonomi antara kaum dapat 

dirapatkan. Matlamat akhir pendekatan pembangunan yang inklusit ini

adalah untuk memastikan keharmonian dan perpaduan di kalangan rakyat 

terus utuh dan terpelihara.

Antara langkah yang telah diambil ke arah menyeimbangkan 

ketidaksamaan pendapatan adalah program peningkatan pendapatan dan 

pembasmian kemiskinan, tindakan afirmatif, program pendidikan dan 

latihan kemahiran, program keusahawanan, program pemilikan dan 

peningkatan ekuiti korporat, program pembangunan vendor, program 

pembangunan kerjaya profesional, program pembangunan luar bandar 

dan koridor, program sokongan pekerjaan dan sistem perlindungan sosial.

Daripada pelbagai langkah yang telah diambil tersebut, income distribution 

atau agihan pendapatan di kalangan rakyat pada masa ini telah menjadi 

jauh lebih saksama berbanding kedudukan pada tahun 1970. la jelas 

membuktikan usaha-usaha Kerajaan telah membuahkan hasil. Ini dapat 

dirumuskan berdasarkan indikator-indikator berikut:

• Pekali Gini keseluruhan berkurang daripada 0.513 pada 1970 kepada 

0.399 pada 2016. Pengurangan Pekali Gini daripada sebelumnya

bermaksud semakin kurang ketidaksamaan pendapatan atau agihan 

pendapatan menjadi lebih seimbang.

• nisbah ketidaksamaan oendaoatan antara kumpulan isi rumah 

berpendapatan 20 peratus tertinggi (T20) dan isi rumah 

berpendapatan 40 peratus terendah (B40) menurun daripada 9.7 kali 

ganda pada tahun 1970 kepada 5.6 kali ganda pada tahun 2016. 

Tren yang sama juga dapat dilihat di antara kaum-kaum utama 

(Melayu, Cina dan India), strata (bandar dan luar bandar) dan di 

peringkat negeri; dan

• sver pendapatan isi rumah B40 kepada jumlah pendapatan 

keseluruhan meningkat daripada 11.5% pada tahun 1970 kepada 

16.4% pada tahun 2016.

Keseimbangan pendapatan yang lebih baik juga sebenarnya digambarkan 

melalui insiden kemiskinan mutlak yang semakin mengecil, iaitu daripada 

49.3 peratus pada 1970 kepada hanya 0.4 peratus pada 2016.

Sekian. Terima kasih.

9 November 2017

